LUNARI

Ché dai lunaris no jé une mode di cumd. Lu an sinpri dat i buteghirs ai
I6r clienz e sinpri a gratis, come segnal di sinpatie e di agrat.

Se mai si ripiavin un tic sul cont. Ce che nus semee di viodi cumo e je la
floridure dai lunaris par furlan e la 16r cualitat: sinpri plui e sinpri plui
ben faz. Ancje chest al € un dai spéi pusitifs tun popul ch’al va cirint
sinpri plui une so6 identitat che lu sostenti. Une usance di tignile su e s’al
e pussibil (al & sinpri pussibil) 1a di ben in miei.

Nol € ch’o vetin pod(t viodi duc’ i lunaris vign(z f(r in chest prinsipi dal
'85. O din dome un picul scandai di chéi ch’o vin v{t sotman o ch’a fasin
tradizion.

La Stele di Nadal e a gambiat bachete ma la musiche nol € che seti
ganbiade propit tant. Pecjat, parceche al € un strolic ch’al va e si a di
aprofitasi de jentradure par fa jentra te crepe dai furlans alc di plui
saunt. Se chest an la Stele e brile par plui furlanetat, si € di augurasi
ch’a brili ancje pe sostanse. E s’a lasse f(ir i Pierins, nol € un grant danp.
L’Agenda Friulana e va indenant pe s6 strade. Biel I'inplant e la ricjece di
fotografiis e di notissiis, ma si a di riva a une robe furlane. Le cjolin
instes e salacor di plui. Induvinat ancje il lunari burit fir des Grafichis
Fulvio, cu la buinissime man di Di Sualt. Il teme «Frilil & Spetacul» al &
moderno e plasint; no dome pes gjambis di Dalila di Lazzaro, che vierg
la schirie, ma ancje pes tantis robis ripuartadis.

No podin dismentea il Lunariut di Sergio Cragnolini, cu la vision cuasi
conplete di Glemone ante taramot. Come che ancje al € ben fat chel dai
zovins dal Tomat di Buje.

Il Strolic furlan al & propit come la s6 parone: «E gli anni passano, i
bimbi crescono, le mamme invecchiano...» ma jé salde ali, ferme te
grafie e in dut il rest. Bulos pero! Sinpri straordenariis lis fotografiis dal
lunari de Bancje dal Fridl. A mertin insuazadis de prime ‘e ultime.

Un bon an «tai 908 agns de Patrie dal FriQl» nus al augurin ancje chéi
dal Centro Recupero Carta.

O ricuardin, dai lunaris a tiradure plui pigule e a conposizion artesanal, il
lunari dai fruz di scuele di Visepente, fat a man e piturat un par un dai
picui e dai granc’. Lu an domandat ancje f(ir di pais. Al finis cu la biele
prejere: «Signor, judainus e send cjapainus pal cuel e scjafojainus!» E il
Guartlunari 1985, che chest an al trate des mainis, «umilis, cidinas,
pojadas cul cei di un troi, enfra un tropo di arbui o ben al centro di una
crosera...». Cheste ricjece di fede e di art popolar, ognune cu la so
storie e cu lis sOs liendis, e va sparint: plui pe distrazion dai onps che no
pes neveadis o pes plois. O ripuartin un toc de jentrade. «Come che
spontaneamenti in certas etas a son nassudas, cussi, las mainas, in
ponta di pit as samea essi partidas, in chesta nesta eta, dai nestis palis.



A son partidas jér; as partis vué, sot la lenta azion distrutiva dal tinp, o
ché plui brutal das pacaras: cidinas come ch’a son vignudas, rispuindint
al disinteres di un mont ch’al a ati ce pensa; un mont la che la int,
cuanch’a si sposta, a no a plui tinp da maraveasi e spia ator: e tant
mancul fermasi devour Madonas e Signors! Devant di chest fat
cualchidun a si domandara s’as coventan, vué, las mainas. Cualchidun
ati — a uso nd — a si interoga s’a si mertin, no, cun chest mont ch’i vin
fat, di vé incjmo las mainas, cun no. Che ta lor senplicitat e poesia a nu
davan, ogni moment, il poetic abra¢ di pensirs sants, cred(ts e
condividlts».

